
ՀԻՄՆԱՎՈՐՈՒՄ
“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆՎԱՐԻ 19-Ի № 74-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ”   ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Անհրաժեշտություն - Հայաստանի Հանրապետու​թյան գյուղա​տնտեսու​թյան նախարարության աշխատակազմում  կատարված բիզնես գործընթաց​ների նկարագրության արդյունքում առաջացել է  անհրաժեշտու​թյուն`  ամրագրել գյուղատնտեսական տեխնիկայի տեխնիկական զննություն անցկացնելու համար սեփականատիրոջ կողմից ներկայացվող պահանջվող փաստաթղթերի ցանկը, ինչպես նաև նշել սահմանված զննման չափանիշների ստուգման համար կիրառվող մեթոդները, ստանդարտները և անհրաժեշտ սարքավորումները: Այդ պատճառով մշակվել էր <<Հայաստանի Հանրա​պե​տության կառավարության 2006 թվականի հունվարի 19-ի № 74-Ն որոշման մեջ փոփո​խություններ կատարելու մասին>> ՀՀ կառավարության որոշման նախագիծ, որը քննարկվել է 03.02.2011 թվականի մշտապես գործող ֆինանսանտեսագիտական նախարարական կոմիտեում, որտեղ քննարկման արդյունքում առաջարկվել է ուժը կորցրած ճանաչել վերը նշված որոշումը:
Նշված որոշումն ուժը կորցրած ճանաչելու նպատակն է  վերացնել գյուղատնտեսական տեխնիկայի պարտադիր տեխնիկական զննություն անցկացնելու ինստիտուտը` հնարավորություն ընձեռելով գյուղացուն զերծ մնալ տվյալ գործընթացի համար լրացուցիչ ֆինանսական միջոցների վատնումից և ժամանակատար այլ աշխատանքների իրականացումից:
Ընթացիկ իրավիճակը և խնդիրները - ներկայումս գյուղատնտեսական տեխնիկայի պետական տեսչությունը գյուղա​տնտե​սական տեխնիկայի տեխնիկական զննությունը իրականացնելիս ղեկավարվում է ՀՀ կառա​վարության 2006 թվականի հունվարի 19-ի <<Գյուղատնտեսական տեխնիկայի տեխնի​կական զննման կարգը հաստատելու և Հայաս​տանի Հանրապետության կառավարության 1998 թվականի մարտի 11-ի № 171 որոշման մեջ փոփոխություններ կատարելու մասին>> № 74-Ն որոշմամբ հաստատված կարգով, որում հստակ սահմանված չեն գյուղատնտեսական տեխնիկայի տեխնիկական զննման չափա​նիշները, ստուգման համար կիրառվող մեթոդները, ստանդարտները, ինչպես նաև տեխնիկական զննում անցկացնելու համար սեփականատիրոջ կողմից ներկայացվող փաստաթղթերի ցանկը:

Տվյալ բնագավառում իրականացվող քաղաքականությունը – բնագավառում ներ​կայումս տարվող քաղաքականության փոփոխություն սույն որոշման նախագծի ընդունման դեպքում չի ակնկալվում:

Կարգավորման նպատակը և բնույթը – սույն որոշման նախագծի ընդունման դեպ​քում   կվերացվիլ գյուղատնտեսական տեխնիկայի պարտադիր տեխնիկական զննություն անցկացնելու ինստիտուտը` հնարա​վորու​թյուն ընձեռելով գյուղացուն զերծ մնալ տվյալ գործընթացի համար լրացուցիչ ֆինանսական միջոցների վատնումից և ժամանակատար այլ աշխատանքների իրականացումից:
Նախագծի մշակման գործընթացում ներգրավված ինստիտուտները և անձինք – սույն որոշման նախագիծը մշակվել է  Հայաստանի Հանրա​պետության կառավարության աշխատակազմի անձնակազմի կառավարման վարչության կողմից: 
Ակնկալվող արդյունքը – Նշված որոշումն ընդունման դեպքում կվերացվի գյուղատնտեսական տեխնիկայի պարտադիր տեխնիկական զննություն անցկացնելու ինստիտուտը` հնարավորություն ընձեռելով գյուղացուն զերծ մնալ տվյալ գործընթացի համար լրացուցիչ ֆինանսական միջոցների վատնումից և ժամանակատար այլ աշխատանքների իրականացումից: 
